
CAP. I. 3

Davidde quattorze generasiuin; da Davidde fin a u
passaggiu di Giüddei in Babilonia, quattorze generasiuin,
e da u passaggiu di Giüddei in Babilonia fin a Cristu, quattorze generasiuin.

18 Oua a generasiun de Gesü Cristu a l’ha avüu
leugu in questu moddu: Maria so muæ avendu spuzòu
Giuseppe, primma che füssan andæti a stâ insemme, a s’è
trruvâ incinta per opera du Spiritu santu.

19 Giuseppe so marìu, ommu giüstu, nun vuendula
infamâ, u l’aveiva decisu de mandâla via segretamente.

20 Ma mentre u pensava a questa cosa, ün angëu du
Segnû u gh’è apparsu in seunnu e u g’ha ditu: Giuseppe
figgiu de Davidde, n’aggi puia de piggiâ cun ti Maria to
muggê, perchè quellu che l’è stætu cuncepìu in lê a l’è
opera du Spiritu sаntu.

21 А parturià ün figgieu che ti ghe mettiæ a numme 
Gesü, perchè u sâ quellu che u liberià u so populu da i
so pecchæ.

22 Oua tüttu questu u l’è avvegnüu perchè s’adempisse quellu che aveiva ditu u Segnû per mezu du so prufeta che u dixe:

23 Eccu ünha vergine a cuncepià e a parturià ün
figgieu che u ciammiàn Manuellu, che veu dî: u Segnû
u l’è cun nui.

